


 Transformasi pendidikan di Johor telah 
tercetus sejak tahun 2005 lagi apabila Jabatan 
Pendidikan Johor melancarkan perancangan 
strategik pertama dengan memperkenalkan 
beberapa perubahan dalam pendekatan 
menyelesaikan masalah pencapaian akademik 
dalam kalangan murid sekolah. Kita melihat 
bahawa seluruh warga pendidikan Johor perlu 
digembleng untuk menghasilkan pendekatan 
yang lebih strategik dalam pengurusan 
pendidikan di Johor. 
 
 Perubahan yang dilakukan selaras dengan 
apa yang sedang terjadi dalam persekitaran 
pendidikan abad ke-21 ini. Hari ini paradigma 
telah menganjak daripada sudut pandangan 
wilayah kepada sudut pandangan global, 
daripada kerahsiaan kepada keterbukaan, 
daripada penerima pasif kepada penerima 
inkuisif, daripada orientasi produk kepada 
orientasi proses, serta daripada keakuran dan 
persaingan kepada kolaborasi dan inkuiri. 
 
 Kita perlukan pemikiran yang merentas 
budaya dan sempadan yang dapat melihat 
daripada pelbagai perspektif; kesedaran budaya 
dan kolaborasi merentas sempadan.  
 
 Untuk itu, kita akan sentiasa mengalami 
proses transformasi. Kita akan terus melihat 
pelbagai perubahan yang berlaku dari semasa  
ke semasa. Cara proses pembelajaran dan 
pengajaran telah berubah. Cara guru 
meningkatkan keprofesionalisme turut berubah. 
Cara Guru Besar dan Pengetua memimpin 
sekolah juga telah berubah. Pendeknya 
kesediaan kita menerima proses perubahan yang 
berlaku akan menentukan kelestarian dan 
kemampanan kita dalam menjana tranformasi 
pendidikan di Johor ini. 
 
Dari meja Ketua Editor 
Hj. Ramli Abd. Samat 



Oleh : 
MOHD NOR BIN A. GHANI 

Mantan Ketua Sektor,  

Sektor Pengurusan Akademik, JPN Johor 

Pegangan sikap akan menentukan 
jumlah usaha, ketekunan dan 

keputusan guru sama ada kurikulum 
dianjurkan terlaksana 

Transformasi Kurikulum dan  
Implikasi kepada  
Pemikiran Profesionalisme Guru  

 Guru berperanan besar merealisasikan 

pelaksanaan kurikulum di sekolah. Sebagai seorang 

guru terdapat beberapa elemen penting 

profesionalisme keguruan yang memerlukan 

penghayatan dalam melaksanakan kurikulum. Elemen-

elemen ini boleh dikesan melalui terjemahan daripada 

kepercayaan, nilai dan sikap guru sewaktu 

menyebarkan kurikulum dalam pengajaran di bilik 

darjah. Ternyata guru-guru masa kini perlu mempunyai 

secukupnya elemen dan aspek kefahaman tentang 

profesionalisme keguruan terhadap kurikulum dan 

pengajaran di bilik darjah. Ini bertujuan agar kekangan 

dapat dikurangkan dan peluang dapat digunakan bagi 

memaksimumkan pengajaran, mengembangkan 

potensi insan dan sekali gus meningkatkan tahap 

profesionalisme keguruan itu. 

 Persoalannya bagaimanakah guru menyebarkan kurikulum yang dihasratkan ini bersulam 

dengan idealogi (nilai dan kepercayaan) yang tersedia dalam pemikiran para guru itu sendiri? 

Kepercayaan diri guru merupakan satu set tingkah laku yang merancang dan memandu jenis-jenis 

tingkah laku guru, sebab tingkah laku mengesahkan kepercayaan diri. Maka, pegangan kepercayaan 

(dan nilai) guru mempengaruhi pengajaran guru berdasarkan pemikiran yang difikirkan memberi 

manfaat kepada pelajar. Orientasi nilai kepercayaan ini mempengaruhi pengajaran untuk pelajar di 

bilik darjah guru berkenaan. 

 

 Oleh itu,sikap guru terhadap kurikulum dan pengajaran menentukan kejayaan atau kegagalan 

penyebaran kurikulum. Pegangan sikap akan menentukan jumlah usaha, ketekunan dan keputusan 

guru sama ada kurikulum dianjurkan terlaksana. Dalam hal ini,guru perlu mempunyai lokus kawalan 

diri yang positif terhadap kurikulum dan pengajaran. Guru begini akan berinisiatif tinggi dan 

berperanan sebagai ópengusahaô terbaik menyebarkan kurikulum dengan menterjemahkannya dalam 

pengajaran.. 



 Pemikiran merupakan proses dalaman 

mental dan ini dapat difahami melalui perlakuan 

seseorang itu (Kagan & Tippins, 1998). Merujuk 

kepada permasalahan yang dibangkitkan maka, ini 

bermakna pemikiran guru merupakan faktor 

penting menentukan variasi pendidikan. Pemikiran 

ini sangat berpengaruh dalam enviromen 

pembelajaran yang dicipta oleh guru.  

 Hal ini melibatkan óbagaimanaô guru 

mengumpul, mengorganisasi, menginterpretasi 

dan menilai maklumat sebelum disebarkan. 

Semasa aktiviti ini, kraf seorang guru, 

pengetahuan profesional, kemahiran bertindak dan 

refleksi banyak digunakan. Aktiviti ini merupakan 

resipi terpenting peranan guru menentukan óapaô 

yang difikir guru dengan óapaô yang dilaksanakan 

serta memahami penerimaan dan penolakan 

kurikulum tehadap pelajar. Pengukuran tentang 

pemikiran guru ini boleh dikesan hasil interaksi tiga 

perlakuan utama yang saling mempengaruhi 

antara satu dengan yang lain, iaitu tingkah laku 

guru, tingkah laku pelajar dan pencapaian pelajar. 

 Secara umumnya terdapat tiga jenis kurikulum; kurikulum yang dihasratkan, kurikulum yang 

beroperasi dan kurikulum yang dipelajari. Kurikulum dihasratkan bersifat ideologi, kurikulum 

beroperasi mencakupi pengetahuan kemahiran dan nilai yang disusun dan dilaksanakan oleh guru 

di bilik darjah. Manakala, kurikulum yang dipelajari ialah perkara yang telah diperolehi pelajar hasil 

kurikulum beroperasi. Ternyata kurikulum yang beroperasi sangat berpengaruh dan guru yang 

diberi mandat bertindak sebagai ójuruteraô membentuk pemikiran pelajar hasil pancaran pemikiran 

profesional guru itu sendiri. Persoalannya, sejauh manakah tahap profesionalisme pemikiran guru 

yang mengoperasikan kurikulum ? 

 Janet, (2003) menyarankan kepentingan melahirkan tenaga kerja yang mempunyai 

keupayaan pemikiran yang kritikal dan bereflektif tinggi. Saranan ini dapat melahirkan ahli 

profesional yang bebas dari kokongan dan cara ôtradisiô mengidentifikasi dan menyelesaikan 

masalah (di bilik darjah). Beliau menambah bahawa dua komponen penting pemikiran diri ialah 

keupayaan untuk membezakan antara membuat ôconscious reflectionô dengan órecognition of 

conflicting valuesô. Secara mudahnya ialah dapat membuat refleksi yang adil dan seimbang tanpa 

mengutamakan kepentingan pemikiran diri. 

 

Persoalannya, sejauh manakah tahap 

profesionalisme pemikiran guru yang 

mengoperasikan kurikulum ?  

Dalam banyak tinjauan menunjukkan 

segelintir guru bertindak sebagai ahli 

profesional yang óconformistô iaitu 

yang lebih mudah berperanan  

sebagai penerus tradisi daripada 

bersifat kreatif atau inovatif 



 Pemikiran guru akan menentukan sejauh 

mana kurikulum yang dihasratkan akan 

terlaksana. Hal ini berkaitan dengan 

kepercayaan, pemikiran, pertimbangan, 

pengetahuan dan keputusan guru. Dalam 

perkara ini, óbagaimanaô guru memikirkan 

kurikulum dan pelbagai interaksi yang berlaku 

dalam proses perlaksanaan kurikulum akan 

menjelaskan jurang yang wujud antara 

jangkaan guru terhadap pelajar dan amalan 

pengajaran sebenar. 

 Memahami pemikiran guru juga 

bermakna mengetahui bahawa óapaô yang 

dibuat guru dipengaruhi pemikiran guru itu 

sendiri. Kefahaman tentang pemikiran guru ini 

juga meningkatkan kefahaman tentang 

penerimaan dan penolakan guru terhadap 

sesuatu inovasi dan menggambarkan 

kesediaan guru untuk menerima dan 

mengadaptasi kurikulum dalam persekitaran 

pendidikan yang wujud di sekitar guru, 

sekaligus tahap profesionalisme guru boleh 

dibaiki dan ditingkatkan. 

 Hasil dapatan pemantauan menunjukkan 

kesedaran tentang perubahan dan amalan 

pedagogi yang tidak dirancang teliti tetapi 

sebaliknya hanya berdasarkan pemahaman 

konsepsi guru semata-mata amatlah 

óberbahayaô dan kerap menerima kegagalan 

atau penerimaan yang ósongsangô oleh 

penerima. Maka, penyebaran kurikulum melalui 

pemikiran guru harus cuba menghampiri 

kontekstual keperluan proses pengajaran dan 

pembelajaran yang mengwujudkan hasrat 

paradigma progresif khususnya meliputi óapaô 

yang dihasratkan dengan ruang pemikiran guru 

tentang pendidikan, konsepsi, teori dan amalan, 

organisasi sekolah dan peranan guru dan 

sekolah dengan masyarakat. 

 
Pemikiran guru akan 

menentukan sejauh mana 
kurikulum yang dihasratkan 

akan terlaksana 



 Hasil dapatan pemantauan juga menunjukkan ada 

segelintir guru berpengalaman tidak mempunyai 

pengetahuan yang kukuh tentang kandungan pelajaran dan 

guru baru pula mempunyai pedagogi yang terbatas bagi 

menentukan keberkesanan pengajaran di bilik darjah. 

Pengetahuan yang kukuh akan dapat membantu pelajar 

memahami dengan lebih baik konsep dan proses menimba 

ilmu bagai sesuatu subjek di sekolah jika disulam dengan 

pedagogi terbaik dan terpilih. Maka, guru perlu menguasai 

atau mempunyai pengetahuan dasar minimum yang 

mencukupi. Antara pengetahuan minimum itu ialah 

pengetahuan isi kandungan, pengetahuan pedagogi am, 

pengetahuan kurikulum, pengetahuan konten pedagogi, 

pengetahuan tentang pelajar dan ciri-ciri diri, pengetahuan 

konteks penting, dan pengetahuan falsafah, matlamat, 

tujuan, nilai dan sejarah pendidikan.  

 

 Dalam banyak tinjauan menunjukkan segelintir guru 

bertindak sebagai ahli profesional yang óconformistô iaitu 

yang lebih mudah berperanan sebagai penerus tradisi 

daripada bersifat kreatif atau inovatif. Tambahan pula dunia 

guru tidak memberi peluang yang banyak kepada 

penerimaan terhadap perubahan. Guru bersifat seperti 

pembina yang menurut spesifikasi yang ditetapkan bukan 

sebagai seorang yang boleh mengubahsuai dan pencipta 

baru.  

 Guru perlu bertindak sebagai pembina yang membina insan pelajar bukan robot matriks 

yang taat dan setia tanpa pemikiran. Hal ini berhubungan dengan kompleksiti bilik darjah yang 

mengakibatkan guru perlu kepada konsep ósurvivalô untuk meneruskan aktiviti pengajaran dan 

pembelajaran di bilik darjah. `Survivalô bermaksud guru perlu meneruskan óapaô yang diketahui dan 

dapat dilaksanakan dengan apa yang dihasratkan. Kepuasan tidak semestinya diperoleh dengan 

ketepatan menepati apa yang dihasratkan. Persepsi dan survival guru akan terlihat sewaktu 

penyebaran kurikulum dilaksanakan. 

 

 Guru kerap menunjukkan penerimaan terhadap sesuatu kurikulum itu bukan isu yang lebih 

penting iaitupelaksanaannya. Bagi memastikan perlaksanaannya berkesan, guru perlu mengenal 

pasti kekangan dan peluang yang wujud bagi dimanipulasikan; sebaiknya mencapai hasrat 

kurikulum itu sendiri. Pengecaman ini bermula pada peringkat bilik darjah lagi seperti ruang, 

peralatan, saiz kumpulan pelajar yang diajar, pembahagian pelajar kepada aliran, kuantiti dan 

sumber diperolehi, masa pengajaran dan peperiksaan mampu membentuk rangka kekangan dan 

peluang bagi guru membuat keputusan. Keputusan yang perlu dibuat khususnya tentang tentang 

kandungan pelajaran, kaedah, organisasi kelas, penggunaan masa, peranan setiap pelajar, 

kumpulan dan susunan fizikal kelas. Seterusnya faktor fizikal seperti bangunan, kemudahan dan 

peralatan, keadaan sosial dan psikologi lokasi pengajaran. 



 Hasil dapatan pemantauan menunjukkan ada segelintir guru yang membataskan diri meliputi 

keupayaan, latihan dan tingkah laku. Terdapat tiga masalah utama mengukur pemikiran profesional 

guru. Pertamanya guru tidak sedar akan pemikiran dan kepercayaan diri. Kedua guru tidak 

melafazkan pemikiran tersebut dan kekurangan kosa kata mendeskripsikan pemikiran tersebut. 

Akhirnya, guru menolak kepercayaan yang tidak popular atau mempunyai konotasi yang negatif. 

Guru yang berpengalaman dapat mengenal pasti, mentafsir dan menganalisis corak-corak peristiwa 

di bilik darjah dengan pengetahuan prosedur. Guru baru tidak sedar perkara ini, Guru baru 

bertindak dalam cerminan diri sebagai pelajar. 
 Semua catatan ini meliputi aspek-aspek 

terpenting merangkumi kurikulum, pengajaran, 

suasana bilik darjah dan organisasi. Kurikulum 

yang órigidô menghadkan penyebaran. Guru yang 

tiada ókrafô menyukarkan pelaksanaan kurikulum 

kerana terlalu ópatuhô kepada peraturan yang 

menyekat kreativiti dan inovasi. Maka, isu 

terpenting ialah pemikiran profesional guru itu 

harus didasari dengan tuntutan kehendak, 

tuntutan tugas dan persepsi tugas guru terhadap 

tugas tersebut. Persepsi ini menjadi dasar 

kepada penerimaan atau penolakan terhadap 

kurikulum.  

 

 Guru harus menganggap diri sebagai agen 

yang aktif dalam perkembangan profesional diri. 

Guru mampu membuat keputusan berdasarkan 

pengetahuan yang memimpin tingkah laku 

dalam sesuatu situasi. Guru perlu melihat diri 

sebagai autonomous dan menganggap 

pengajaran sbagai bernilai, kompleks dan satu 

profesion yang mempunyai tuntutan yang tinggi. 

Guru harus dapat memfokus pemikiran kepada 

pengajaran yang telah dirancang (termasuk 

semua prosedur pengajaran) dan bertindak 

merubah keputusan apabila rutin ódigangguô atau 

pelajar tidak menunjukkan respons yang sesuai. 

 
Guru yang berpengalaman dapat 

mengenal pasti, mentafsir dan 
menganalisis corak-corak peristiwa        
di bilik darjah dengan pengetahuan 

prosedur 

 
Pemikiran profesional guru harus 
mempunyai konstruk tersendiri 

terhadap tugas dengan kesedaran 
bahawa guru mempunyai variasi yang 

mendasari pemulihan tindakan  masing
-masing. Namun, guru yang profesional 

sentiasa memikirkan minat dan 
kepentingan klien guru, pelajar  dan 

sekolah 



 Guru yang baik amalan pemikiran profesionalnya mempunyai ópraktis intuitifô dan konsep 

óbertindak dan refleksi berkadar keadaanô menghadapi kemungkinan bilik darjah yang sentiasa 

berubah. Pemikiran profesional guru harus mempunyai konstruk tersendiri terhadap tugas dengan 

kesedaran bahawa guru mempunyai variasi yang mendasari pemulihan tindakan masing-masing. 

Kajian ringkas ini meyimpulkan bahawa pemikiran guru terhadap kurikulum dan pengajaran sangat 

kompleks dan pengetahuan óapaô yang diketahui guru dengan óbagaimanaô dan refleksi pemikiran 

guru sangat kritikal melaksanakan kurikulum yang dihasratkan. Namun, guru yang profesional 

sentiasa memikirkan minat dan kepentingan klien guru, pelajar dan sekolah. 

 

 Untuk itu, guru perlu diberi pengupayaan dengan keistimewaan dan status. Guru-guru yang 

telah menjalani satu tempoh latihan yang mencukupi, memperoleh ilmu pengetahuan yang 

mencukupi dan berdedikasi melaksanakan tugas patut menyedari tuntutan profesional profesion ini. 

Guru harus sedar akan perubahan peranan, keadaan yang memerlukan reformasi dan etika 

komuniti dalam masyarakat kontemporari. Guru yang dapat membawa diri ke tahap profesional, 

kemungkinan besar menikmati tahap kejayaan yang lebih baik dan hasrat profesion akan lebih 

tersusun dan teratur. 

 Sejajar dengan ini, guru seharusnya sentiasa mengemas kini perkembangan pendidikan diri 

dengan bacaan dan inkuiri diri yang meluas terutama bidang kepakaran masing-masing. Guru juga 

disarankan mengamalkan ciri-ciri penyelidikan profesion yang sentiasa berkembang. Penyelidikan 

membawa kepada inovasi dalam pendidikan diri seorang profesional. Guru perlu menganjak dan 

merubah paradigma melalui amalan penyelidikan yang kukuh. Guru juga perlu bersikap terbuka dan 

tidak mempunyai tanggapan yang menyulitkan tentang sebab-sebab dan hubungan sebab-

musabab melaksanakan tugas ini. Ternyata pemikiran profesional guru merupakan terjemahan 

konstruk profesionalisme masing-masing. Konstruk pemikiran diri terhadap diri, rakan sejawat, 

aktiviti pengajaran dan pembelajaran, kandungan pengetahuan dan enviromen persekolahan 

menjelaskan sejauh mana falsafah peribadi profesionalisme guru. Pancarkan ketokohan 

profesionalisme guru. 

 
Guru juga perlu 

bersikap terbuka dan 
tidak mempunyai 
tanggapan yang 

menyulitkan tentang 
sebab-sebab dan 
hubungan sebab-

musabab 
melaksanakan     

tugas ini 



CATATAN SEORANG CIKGU 
Hj. Zakaria Bin A.Shukor 
(Mantan Pengarah IPGM Kampus Temenggong Ibrahim, Johor Bahru) 

Sebulan sebelum bersara, ada di antara 

rakanku menasihati supaya aku mengambil cuti 

sebelum bersara bagi menghabiskan baki cuti 

tahunan yang melebihi 30 hari itu. Persoalannya, 

perlukah aku bercuti ketika itu? Sedangkan sebu-

lan kemudian aku akan terus bercuti kerana dah 

pencen. Oh! Jawapannya TAK PERLU kerana ini 

akan melanggar prinsip kerjaku ï Bercuti hanya 

bila benar-benar perlu sahaja, apatah lagi untuk 

cuti sakit. 

 

Berdasarkan Rekod Perkhidmatan 

(Rekod Cuti), sepanjang perkhidmatanku selama 

32 tahun 4 bulan 23 hari, cuti sakitku hanya 6 kali 

sahaja   (3 kali, 2 hari setiap satu dan 3 kali, 1 

hari setiap kali) jumlah hari hanya 9 hari sahaja. 

Bukannya tak pernah sakit atau óWorkaholicô 

tetapi seronok bekerja. Bagiku óKerja untuk 

Kepuasan dan       bukannya    Untuk Ganjaran 

semata-mataô. Kalau kita puas bekerja, hasilnya 

pasti hebat, insyaAllah ganjaran akan datang 

sendiri terutamanya daripada yang maha Esa.  

 

Sebenarnya  apabila kita menjadi Cikgu 

yang baik dan disayangi anak muridnya, setiap 

hari anak murid  akan mendoakan kesihatan kita 

agar cikgu dapat hadir ke sekolah untuk menga-

jarnya. Tetapi sebaliknya, Cikgu gagal mengajar 

dengan berkesan dan menjemukan, pastinya 

anak murid akan bosan, mereka tidak akan men-

doakan kesejahteraan Cikgu. 

Sepanjang pengalaman sebagai Cikgu sama ada Cikgu biasa, Penolong Kanan, Penolong Kanan 

(HEM), Pengetua, PPD, Ketua Sektor (2 Sektor) dan Pengarah Institut Pendidikan Guru, dapat kusim-

pulkan bahawa di dalam sesebuah organisasi anggotanya  boleh digolongkan  kepada Empat  sebagai-

mana kotak Pintu Jauhari di bawah:  

 
Kalau kita puas bekerja, hasilnya  pasti 

hebat, insyaAllah ganjaran akan       
datang sendiri terutamanya daripada    

yang maha Esa 



 

Trainable pula biasanya di kalangan 

pekerja baru, punya motivasi dan sikap yang 

tinggi. Kebanyakan cuba bekerja bersungguh-

sungguh, tetapi hasilnya kurang berkualiti 

(kerana pengetahuan / pengalaman rendah). 

Bagaimanapun Trainable lebih baik dari 

Deadwood atau Maintainers, kerana mereka 

mampu dan mahu diajar atau dibentuk. 

 

Maintainers biasanya pekerja lama, 

sudah bertahun-tahun di dalam organisasi. 

Mereka mempunyai pengetahuan dan juga 

pengalaman yang tinggi di dalam bidangnya 

tetapi punya sikap yang amat rendah, tak ubah  

seperti kumpulan Deadwood. Mereka tidak 

mahu bekerja lebih kerana sudah selesa 

dengan gaji yang ada, atau bermasalah 

kesihatan atau alasannya dah nak pencen. 

Inilah masalah yang perlu diselesaikan oleh 

pemimpin agar ilmu yang mereka ada dapat 

dikongsi oleh pekerja-pekerja lain.  

STAR merupakan kumpulan yang amat diperlukan oleh sesebuah organisasi. Organisasi 

akan menjadi cemerlang dengan adanya kumpulan ini, walaupun dengan jumlah yang kecil. 

Mereka bekerja bersungguh-sungguh, tidak memikirkan imbuhan tetapi memikirkkan kepuasan 

hasil dan keredhaan Allah. Mereka menjadi inspirasi bagi pekerja lain dan sentiasa mempunyai 

motivasi yang tinggi. Sebab itulah Aku meletakkan diriku di dalam pintu STAR. Bukanlah angkuh 

atau riak dan jauh sekali dari sombong... semuanya tiada di dalam diari hidupku, cuma itulah 

caranya untuk Aku memperbaiki diri menjadi terbaik. Jadilah STAR wahai Cikgu semua! 

 

Amanah Cikgu kepada anak muridnya Amat besar. Kesedaran terhadap tanggungjawab 

dan integriti akan menjadikan kita lebih diberkati dan diredhai. Bercakap tentang Integriti, secara 

kebetulan Institut Pendidikan Guru Kampus Temenggong Ibrahim telah mengadakan Seminar 

Integriti pada pertengahan 2007.  

 

Sekiranya di dalam organisasi 

terdapat ramai kumpulan 

Deadwood ini, organisasi akan 

lemah dan tidak produktif.  

 Deadwood  mempunyai 

sikap dan pengetahuan yang 

rendah. Tidak bermotivasi, malas 

berusaha, tidak berusaha untuk 

meningkatkan kemahiran diri. 

Kata lain, bekerja hanya untuk 

dapat gaji. Sekiranya di dalam 

organisasi terdapat ramai 

kumpulan Deadwood ini, 

organisasi akan lemah dan tidak 

produktif.   

CATATAN SEORANG 

CIKGU 



Di dalam seminar tersebut seorang Panel dari BPR (Kini SPRM), Johor telah 

membentangkan jumlah mereka yang terlibat di dalam rasuah. Dan dapatan amat memeranjatkan. 

Kumpulan Pendidikan di antara yang tertinggi terlibat dengan Rasuah ( ditempat ke-3 

selepas...............). Benarkah kenyataan ini? Terimalah dengan fikiran terbuka dan fikir-fikirkanlah. 

Menurut Wann Ann Shih (Ahli Falsafah China), rasuah wujud kerana adanya orang jahat di dalam 

undang-undang yang jahat. Rasuah tidak hanya melibatkan urusan óWangô sahaja, tetapi nepotisme, 

masa, perbuatan (misalnya senyum dsb). Mungkin Cikgu terlibat rasuah masa.  

Actual Alocated Time (AAT) 

merupakan masa mengajar yang 

sebenarnya. Di sekolah menengah 

Jadual Waktu memperuntukan setiap 

óperiodô selama 40 minit 

(kebiasaannya).  

 

Actual Teaching Time (ATT), 

Persoalannya sama ada Cikgu dapat 

mengajar tepat  selama 40 minit 

setiap period atau kurang? Katakan 

setiap period Cikgu hanya mengajar 

35 minit,( kurang 5 minit). Sekiranya 1 

hari Cikgu mengajar 5 period, 

andainya setiap period kurang 

mengajar selama 5 minit (5 minit  X 5 

period = 25 minit).  

Jom kita lihat masa mengajar Cikgu 

berdasarkan analisa berikut: 

AAT  (Actual Alocated Time) 

ATT (Actual Teaching Time) 

ALT (Actual Learning Time) 

Kalau seminggu ( 5 hari X 25 minit = 125 
minit), sebulan (125 minit X 20 hari = 
2500minit). Sebulan, selama 42 jam 

bersamaan 1.8 hari Cikgu tidak mengajar  
dan gaji tidak pernah ditolak pun 

Bererti selama 25 minit setiap hari Cikgu tidak mengajar. Kalau seminggu ( 5 hari X 25 minit 

= 125 minit), sebulan (125 minit X 20 hari = 2500minit). Sebulan, selama 42 jam bersamaan 1.8 hari 

Cikgu tidak mengajar  dan gaji tidak pernah ditolak pun. Tidak mengapa! Cikgu jangan gusar. 

Biasanya sekolah meminta Cikgu buat kelas tambahan, aktiviti kokurikulum tanpa berbayar dan 

kerja-kerja lain. Ini semua untuk menghalalkan gaji dari masa Cikgu tidak mengajar tadi. Jangan 

biarkan masa tidak mengajar tadi berlalu begitu saja kerana keberkatan dari pendapatan semuanya 

untuk anak-anak.  

Actual Learning Time (ALT), jumlah masa sebenarnya pelajar dapat belajar. Dari 35 minit 

yang Cikgu ajar, berapa minit agaknya pelajar dapat belajar? Mungkin hanya 30 minit atau kurang, 

ini bergantung kepada suasana dan masa. Tidak hairanlah kalau BPR kata Kumpulan Pendidikan di 

antara tertinggi yang terlibat rasuah terutamanya rasuah masa. Janganlah jadikan kita salah seorang 

yang terlibat.                                                                



óCikgu Handsome hari ini!ô, usikan nakal 

anak muridku, biasanya pelajar perempuan. Aku 

tersenyum saja, Cuma persoalannya, aku 

handsome hari itu saje ke? Tinggalkan saja 

usikan itu. Apa yang hendak aku perkatakan 

tentang Penampilan Diri seorang Cikgu. Cikgu 

perlu punya penampilan diri yang baik. Setiap 

hari persekolahan Cikgu akan dilihat oleh beratus

-ratus pasang mata pelajarnya. Dari hujung 

rambut hingga ke hujung jari kaki mesti dijaga, 

diurus dengan baik. Pemakaian baju, tali leher, 

seluar mahupun sepatu mestilah kemas (lelaki). 

Hatta kalau Cikgu punya misai, uruslah misai itu, 

janganlah misai sampai menutup mulut. Begitu 

juga Cikgu Perempuan, pakailah pakaian yang 

menarik kalau boleh dengan warna-warna 

menarik (jangan lebih 3 warna) bermake-up 

sedikit terutama gincu bibir (jangan keterlaluan). 

Pakailah minyak wangi yang lembut. InsyaAllah 

Cikgu akan mendapat perhatian, sekaligus mata 

pelajaran yang diajar akan lebih berkesan.   

Aku mahu Cikgu menjadi IDOLA kepada pelajarnya. Di luar sekolah pun sepatutnya Cikgu 

menjaga penampilan, terutamanya selepas bersara. Janganlah sampai bulu hidung menjadi misai. 

Ingat sampai bila-bila Cikgu tetap Cikgu,Satu kerjaya yang Mulia. Selalu aku bercerita tentang Cikgu 

Matematikku sewaktu di sekolah menengah pada tahun-tahun 60an. Dia Cikgu lelaki dan masih 

bujang.Setiap hari memakai baju berwarna biru tua. Suatu hari aku bertanya,ò Maaf Cikgu, tumpang 

tanya, Cikgu tak ada  baju lain ke?ò. Mungkin soalan yang agak kurang sopan, tetapi Cikgu 

menjawab,òAda,setiap hari saya salin tapi warna tetap Biru Tua, sebab warna kegemaran saya!ò. 

Selamba dia menjawab.òTapi kenapa baju Cikgu koyak kat bawah ketiak?ò, soalku lagi. Dengan nada 

yang agak marah Cikgu menjawab, ñTiap-tiap baju saya koyakkan!ò. Aku tahu dia memakai baju yang 

sama setiap hari. Aku kecewa sebenarnya dengan jawapan itu. Matematik mata pelajaran kritikal 

ketika itu, tetapi pengajarnya tidak menyelerakan. Akhirnya aku gagal matematik di dalam SPMku. 

Begitulah pentingnya pakaian di dalam membantu P & P Cikgu. 

Di umur 58 tahun ini aku amat bersyukur, 

diberi kesihatan yang baik. Aku tak ada darah 

tinggi, kencing manis atau masalah jantung. 

Masih boleh makan minum semua jenis 

makanan (sudah tentu yang halal). Masih boleh 

berlari hampir setiap hari sejauh 2 km dalam 

masa 25 minit.  Tiada rahsianya yang perlu 

diamalkan. Jangan lokek untuk membeli dan 

memakan makanan tambahan. Buat 

pemeriksaan kesihatan menyeluruh (darah dan 

ECG). Ini aku lakukan setahun sekali (kali 

terakhir pada 11 Julai 2010) kerana padaku 

óKesihatan adalah Kekayaanô. Aku nasihatkan 

kepada semua  

Cikgu buatlah pemeriksaan doktor 

terutamanya berumur 40 tahun ke atas 

sebagaimana di dalam Arahan Perkhidmatan. 

Janganlah menjadi Cikgu bermasalah 

terutamanya kesihatan kerana bukan sahaja 

menyusahkan sekolah untuk membuat jadual 

waktu ganti tetapi juga kepada pelajar. 

Mudah-mudahan aku terus diberi 

kesihatan dan kekuatan untuk berbakti ke 

sekolah-sekolah yang memerlukan. Aku mahu 

segala Ilmu yang ada ini dapat dikongsi 

bersama dengan Cikgu-Cikgu. BANGGALAH 

MENJADI CIKGU.   

Hj. Zakaria Bin A.Shukor 






